ՆԱԽԱԳԻԾ

Արձանագրային
«ԻՆԺԵՆԵՐԱԿԱՆ ՔԱՂԱՔԻ» ՍՏԵՂԾՄԱՆ ՀԱՅԵՑԱԿԱՐԳԻՆ ԵՎ ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ ԺԱՄԱՆԱԿԱՑՈՒՅՑԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ


1. Հավանություն տալ «Ինժեներական քաղաքի» ստեղծման հայեցակարգին` համաձայն հավելված N 1-ի և «Ինժեներական քաղաքի» ստեղծման հայեցակարգից բխող միջոցառումների իրականացման ժամանակացույցին՝ համաձայն հավելված N 2-ի:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

                  ՎԱՐՉԱՊԵՏ                                                              Կ. ԿԱՐԱՊԵՏՅԱՆ

Հավելված N 1

Հայաստանի Հանրապետության կառավարության 

2018թ.-ի ______________ «____»–ի նիստի 

№ _____  արձանագրային որոշման

Հ Ա Յ Ե Ց Ա Կ Ա Ր Գ
«ԻՆԺԵՆԵՐԱԿԱՆ ՔԱՂԱՔԻ» ՍՏԵՂԾՄԱՆ 

I. Մշակող մարմին

1. «Ինժեներական քաղաքի» ստեղծման հայեցակարգը (այսուհետ` Հայեցակարգ) մշակվել է Հայաստանի Հանրապետության տնտեսական զարգացման և ներդրումների նախարարության կողմից:

II. ԱՄՓՈՓ ՀԱՄԱՌՈՏԱԳԻՐ

2. Հայեցակարգը մշակվել է Հայաuտանի Հանրապետության կառավարության 2017 թվականի հունվարի 12-ի N122-Ն որոշման 1-ին հավելվածով հաստատված Հայաuտանի Հանրապետության կառավարության 2017 թվականի գործունեության միջոցառումների ծրագրի 23-րդ կետով նախատեսված միջոցառման կատարման շրջանակներում:
3. «Ինժեներական քաղաքի» ստեղծ​ման հայեցակարգի հիմնական նպատակն է Հայաստանում ինժեներական քաղաքի հիմնման միջոցով նպաստել Հայաստանում ինժեներական և բարձր տեխնոլոգիաների (այսուհետ` ԻԲՏ) ոլորտի հետագա զարգացմանը` խթանելով Հայաստանում տնտեսության մրցունակության և արտադրողականության մակարդակի բարձրացումը:   

4. Ինժեներական քաղաքը նախագծված է այնպես, որ մեկ վայրում տեղակայվեն և կենտրոնացվեն ԻԲՏ ոլորտի ընկերությունները/հաստատությունները:

5. «Ինժեներական քաղաքի» ստեղծման ծրագրի հիմնական նպատակն է Հայաստանը դարձնել ինժեներական և բարձր տեխնոլոգիական արտադրանքի և ծառայությունների՝ գլոբալ շուկաներ արտահանող երկիր, ինչպես նաև տարածաշրջանային հանգույց ինովացիոն ինժեներական և բարձր տեխնոլոգիական լուծումների համար:  
III.  ՆԵՐԱԾՈՒԹՅՈՒՆ

6. «Ինժեներական քաղաքի» ստեղծման ծրագիրն իրականացվելու է պետություն-մասնավոր համագործակցությամբ:   

7. Ծրագրի իրականացման արդյունքում նախատեսվում է ստեղծել ինովացիոն էկոհամակարգ, որտեղ ԻԲՏ ոլորտի ընկերություններն արդիական ենթակառուցվածքների կիրառմամբ կմշակեն և կիրագործեն նորարարական գաղափարներ` տեղական ու միջազգային շուկաներում բարդ տեխնոլոգիական լուծումների առաջադրման նպատակով:
8. «Ինժեներական քաղաքի» ստեղծման ծրագիրը բաղկացած է 2 հիմնական բաղադրիչներից` ենթակառուցվածքային և բովանդակային: Առաջին բաղադրիչի ներքո նախատեսվում է ստեղծել արդիական ենթակառուցվածք` բաղկացած Ինժեներական բիզնես աքսելերատորից և Համատեղ աշխատանքային տարածքից, Ինժեներական կենտրոնից, Ինժեներական քաղաքում տեղակայվելիք 35-40 ընկերությունների շենքերից: Երկրորդ բաղադրիչը ներառում է 3 ուղղություն` 

1) լաբորատորիաների, արհեստանոցի և փոքր չափաքանակներով նմուշային արտադրության արտադրամասի ծրագիր (համատեղ օգտագործման լաբորատորիաներ).

2) աքսելերացիոն ծրագիր (նորաստեղծ ընկերությունների ժամանակավոր ինկուբացիա, թրեյնինգներ, մենթորություն). 

3) «Համակարգերի ճարտարագիտություն» բազային ամբիոն` իր ուսումնական ծրագրերով, Հայաստանի ազգային պոլիտեխնիկական համալսարանի կազմում:

9. Ինժեներական բիզնես աքսելերատորը և Համատեղ աշխատանքային տարածքը կունենան աքսելերացիոն և ինկուբացիոն գործունեության համար նախատեսված սարքավորումներ, սկսնակների համար փոքր գրասենյակային տարածքներ, թիմերի համար համատեղ աշխատանքային տարածք, վարչական տարածք՝ ղեկավար կազմի և տեխնիկական անձնակազմի համար, հանդիպումների սրահներ, համագումարների դահլիճ, դասընթացների սենյակներ և համատեղ օգտագործման լաբորատորիաներ:   

10. Ինժեներական քաղաքը ստեղծելու նպատակով ընտրվել է Բագրևանդ փողոցի    3.0 հա մակերեսով հողամասը, ինչը պայմանավորված է այն հանգամանքով, որ նշված հողամասից ոչ հեռու գտնվող տարածքում ճարտարագիտության ոլորտում գործող մասնավոր ընկերությունների կողմից արդեն իսկ կառուցվել են Ինժեներական կենտրոնը, Ինժեներական գրադարանը, Տիեզերքի ու Գիտության և տեխնոլոգիաների թանգարանները: Ընտրված տարածքն առանցքային նշանակություն ունի «Ինժեներական քաղաքի» ստեղծման ծրագրի դրական արդյունքների ապահովման համար։ Այն թույլ կտա մեկ վայրում համախմբել ինժեներական էկոհամակարգի հիմնական մասնակիցներին։ Հայաստանի Հանրապետության կառավարությունը, մեծապես կարևորելով վերոնշյալ հանգամանքը, կձեռնարկի անհրաժեշտ միջոցները ընտրված տարածքում «Ինժեներական քաղաքի» ստեղծման ծրագրի իրականացման համար:    

11. Նախատեսվում է ծրագրի շրջանակում հիմնել «Ինժեներական քաղաք» հիմնադրամ, որը հանդիսանալով շահույթ չհետապնդող իրավաբանական անձ` պատասխանատու կլինի Ինժեներական քաղաքի ենթակառուցվածքների, աքսելերացիայի և կրթական ծրագրերի, ռեզիդենտների կողմից Ինժեներական քաղաքի պայմանների և կանոնների պահպանության համար, սահմանված կարգով կիրականացնի մշտադիտարկում, կորոշի Ինժեներական քաղաքի ռեզիդենտների ու ինժեներական աքսելերատորի ռեզիդենտների վարձավճարների չափը: Նախատեսվում է նաև ձևավորել հավաստագրման հանձնաժողով, որը կքննարկի Ինժեներական քաղաքում հողակտորների հատկացման, ռեզիդենտի կարգավիճակ ստանալու նպատակով ներկայացված հայտերը և կկայացնի որոշումներ` հայտերը բավարարելու կամ մերժելու մասին:  
IV.ՆԱԽԱՊԱՏՄՈՒԹՅՈՒՆ

12. «Ինժեներական քաղաքի» ստեղծման ծրագրի վերաբերյալ շնորհանդեսն առաջին անգամ «Նեյշնլ Ինսթրումենթս» ընկերության կողմից 2013 թվականին ներկայացվել է Հայաստանի Հանրապետության էկոնոմիկայի նախարարություն` որպես պետական-մասնավոր գործընկերության նախաձեռնություն: Ծրագիրը հավանության է արժանացել Հայաստանի Հանրապետության էկոնոմիկայի նախարարության կողմից: 

13. Այնուհետև Հայաստանի Հանրապետության վարչապետի մոտ կազմակերպվել է քննարկում` շահագրգիռ կողմերի մասնակցությամբ, որի ընթացքում ներկայացվել է  Ինժեներական քաղաքի ստեղծման ծրագիրը` արժանանալով Հայաստանի Հանրապետության վարչապետի հավանությանը: 

14. «Ինժեներական քաղաքի» ստեղծման ծրագիրը 2014 թվականին ներկայացվել է Հայաստանի Հանրապետության Նախագահին` Նյու Յորքում կայացած «ԱրմԹեք» Հայաստանի բարձր տեխնոլոգիաների ոլորտի գլոբալ համաժողովի շրջանակում, որի արդյունքում ծրագիրը հավանության է արժանացել նաև Հայաստանի Հանրապետության Նախագահի կողմից, և հանձնարարվել է ապահովել ծրագրի իրականացումը: Այս ուղղությամբ, ծրագրի իրականացման վերաբերյալ առանձին դրույթներ են ամրագրվել նաև Հայաստանի Հանրապետության կառավարության ծրագրերով:
V. ԽՆԴԻՐՆԵՐ ԵՎ ՆՊԱՏԱԿՆԵՐ

15. Հիմնական խնդիրներն են`

1) ԻԲՏ ոլորտի ընկերությունների աճը խթանելու համար անհրաժեշտ ժամանակակից ենթակառուցվածքների ստեղծումը և զարգացումը. 

2) ԻԲՏ ոլորտում հետազոտությունների և մշակումների (R&D) իրականացման համար նպաստավոր միջավայրի ստեղծումը. 

3) ԻԲՏ ոլորտի նորարարական գաղափարների աքսելերացիայի և առևտրայնացման համար արդյունավետ մեխանիզմների ձևավորումը.

4) ԻԲՏ ոլորտի սկսնակ ընկերությունների ձևավորմանն աջակցությունը.

5) շուկայի պահանջարկին համապատասխան ԻԲՏ ոլորտի որակյալ մասնագետների առկայության ապահովումը:

16. Հիմնական նպատակներն են` 


1) Հայաստանում ձևավորել Ինժեներական կլաստեր՝ աջակցելով ԻԲՏ ոլորտի ընկերությունների միջև ցանցային համագործակցությանն ու նպաստելով համատեղ արտադրության/լաբորատորիաների գործարկմանը. 


2) խթանել ԻԲՏ ոլորտում ներդրումների ներգրավումը, ինժեներական և բարձր տեխնոլոգիական նոր ընկերությունների և աշխատատեղերի ստեղծումը. 


3) Հայաստանի ԻԲՏ ոլորտի ընկերությունների համար ստեղծել ինովացիոն ենթակառուցվածք՝ համալրված արդիական սարքավորումներով, ընդհանուր լոգիստիկ համակարգով և ծրագրերով, ինչը հնարավորություն կտա ԻԲՏ ոլորտի ընկերություններին իրենց տեխնոլոգիական լուծումների մշակման համար կիրառել ժամանակակից գործիքներ և սարքավորումներ.

4) խթանել ԻԲՏ ոլորտի որակյալ մասնագետների պատրաստումն ու վերապատրաստումը:

VI. ԱՌԱՋԱՐԿՎՈՂ ԼՈՒԾՈՒՄՆԵՐ
17. «Ինժեներական քաղաքի» ստեղծման ծրագրի շրջանակում նախատեսվում է իրականացնել հետևյալ միջոցառումները/գործողությունները.

1) ենթակառուցվածքների ստեղծում և տարածքի բարելավում, այդ թվում՝ ճանապարհների, մայթեզրերի, կանաչապատ տարածքների բարեկարգում, ցանկապատում, ճանապարհային լուսավորության, ջրի, գազի, էլեկտրականության, ինտերնետային կապի համակարգերի ապահովում.

2) Ինժեներական բիզնես աքսելերատորի, Համատեղ աշխատանքային տարածքի, Ինժեներական քաղաքում տեղակայվելիք 35-40 ընկերությունների շենքերի նախագծում և կառուցում.

3) Ինժեներական քաղաքի շենքերի, այդ թվում՝ Ինժեներական կենտրոնի, Ինժեներական բիզնես աքսելերատորի, Համատեղ աշխատանքային տարածքի, ընդհանուր օգտագործման տարածքների կահավորում և սարքավորումներով հագեցում (չափման լաբորատորիա, էլեկտրոնիկայի արտադրության գիծ, ինժեներական ապարատների արտադրության լաբորատորիա, արհեստանոց և այլն).

4) Ինժեներական քաղաքի կառավարման մարմինների ձևավորում.

5) Հայաստանի ազգային պոլիտեխնիկական համալսարանի կազմում Ինժեներական քաղաքում «Համակարգերի ճարտարագիտություն» բազային ամբիոնի հիմնում.
6) ԻԲՏ ոլորտի սկսնակների համար աքսելերացիոն ծրագրի մշակում և իրականացում. 

7) Ինժեներական քաղաքում ԻԲՏ ոլորտի մասնագետների համար դասընթացների կազմակերպում և անցկացում, դասընթացավարների կարողությունների բարձրացմանն ուղղված միջոցառումների իրականացում.

8) ցանցային միջոցառումների, մրցույթների, վենչուրային համաժողովների կազմակերպում և այլն:

VII. ԱՌԱՎԵԼՈՒԹՅՈՒՆՆԵՐ
18. Ինժեներական քաղաքի ստեղծումը տնտեսական և սոցիալական ազդեցություն կունենա ԻԲՏ ոլորտի վրա: Մեկ վայրում ինժեներների և բարձր տեխնոլոգիական որակյալ մասնագետների համախմբումը կնպաստի օտարերկրյա ներդրումների ներգրավմանը, գիտելիքների և փորձի փոխանակմանը, նորարար գաղափարների գեներացմանը, սկսնակ ընկերությունների և աշխատատեղերի ստեղծմանը, միջազգային և տեղական շուկաներում տեխնոլոգիական լուծումների առաջադրմանը` բարձրացնելով Հայաստանի տնտեսության մրցունակությունն ու խթանելով տնտեսական աճը:

19. «Ինժեներական քաղաքի» ստեղծման ծրագրի իրականացման արդյունքում կանխատեսվում է ԻԲՏ ոլորտի 1500 բարձրակարգ մասնագետների պատրաստում և վերապատրաստում, 2000 նոր աշխատատեղերի ստեղծում, առնվազն 20 նորաստեղծ կազմակերպությունների հիմնում, 40%-ով կազմակերպությունների արդյունավետության բարձրացում, 30%-ով արտահանման ծավալների աճ: 

VIII. ՖԻՆԱՆՍԱԿԱՆ ԳՆԱՀԱՏԱԿԱՆ


20. «Ինժեներական քաղաքի» ստեղծման ծրագրի իրականացման համար նախատեսվում է մոտ 21.2 մլն ԱՄՆ դոլարի չափով ներդրում, ընդ որում` ընդհանուր ծախսերի 50%-ը (մինչև 10.5 մլն ԱՄՆ դոլար) նախատեսվում է համաֆինանսավորել Հայաստանի Հանրապետության կառավարության կողմից` Համաշխարհային բանկի «Առևտրի խթանման և որակի ենթակառուցվածքներ» վարկային ծրագրի միջոցով, մնացած  50%-ը` «Նեյշնլ Ինսթրումենթս»-ի և կոնսորցիումի /ներառում է «Նեյշնլ Ինսթրումենթս ԷյԷմ» ընկերության կողմից ծրագրի շուրջ համախմբված 14 ինժեներական ընկերություններ/ կողմից: Նախատեսվում է, որ ծրագիրն ինքնածախսածածկ կդառնա գործունեության 4-րդ տարում: 

IX. ԱՄՓՈՓ ԵԶՐԱԿԱՑՈՒԹՅՈՒՆ



21. Հայեցակարգի ընդունումը էապես կնպաստի ԻԲՏ ոլորտի արդիական ենթակառուցվածքների ձևավորմանը, ոլորտի նոր ընկերությունների և աշխատատեղերի ստեղծմանը, բարձրորակ մասնագետների պատրաստմանն ու վերապատրաստմանը, ինժեներական և բարձր տեխնոլոգիական արտադրանքի ու ծառայությունների արտահանմանը` խթանելով Հայաստանում ԻԲՏ ոլորտի և, ընդհանուր առմամբ, տնտեսության զարգացումը: 
Հավելված N 2

Հայաստանի Հանրապետության կառավարության 

2018թ.-ի ______________ «____»–ի նիստի 

№ _____  արձանագրային որոշման

ԺԱՄԱՆԱԿԱՑՈՒՅՑ
«ԻՆԺԵՆԵՐԱԿԱՆ ՔԱՂԱՔԻ» ՍՏԵՂԾՄԱՆ ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ 
	N
	Միջոցառման անվանումը
	Ակնկալվող արդյունքը
	Պատասխանատու մարմինը
	Ժամկետը
	Ֆինասավոր-ման աղբյուրը

	1.
	«Ինժեներական քաղաքի» ստեղծման ծրագրի շրջանակում ամբողջական առաջարկի հաստատում
	Համաշխարհային բանկի ընթացակարգերին համապատասխան ընտրված ամբողջական առաջարկի առկայություն
	Առևտրի խթանման և որակի  ենթակառուցվածքի ծրագրի իրականացման ղեկավար հանձնաժողով

(համաձայնությամբ)

	2018թ.

մարտի 3-րդ  տասնօրյակ 


	Ֆինանսավորում չի պահանջվում

	2.
	Հավաստագրման հանձնաժողովի ստեղծում
	Ինժեներական քաղաքում ռեզիդենտի կարգավիճակ ստանալու համար ներկայացված հայտերի քննարկման և որոշումների կայացման լիազորություններ ունեցող հավաստագրման հանձնաժողովի առկայություն
	ՀՀ տնտեսական զարգացման և ներդրումների նախարարություն

ՀՀ տրանսպորտի, կապի և տեղեկատվական տեխնոլոգիաների նախարարություն

ՀՀ ԿԱ պետական գույքի կառավարման վարչություն

«Ռազմավարական նախաձեռնությունների կենտրոն» հիմնադրամ 

(համաձայնությամբ)

Ձեռնարկությունների ինկուբատոր հիմնադրամ

(համաձայնությամբ)

«Նեյշնլ Ինսթրումենթս» ընկերություն

(համաձայնությամբ)


	2018թ. 

ապրիլի

1-ին տասնօրյակ


	Ֆինանսավորում չի պահանջվում

	3.
	«Ինժեներական քաղաքի» ստեղծման ծրագրի իրականացման համար հողի սեփականության իրավունքի փոխանցում 
	«Ինժեներական քաղաքի» ստեղծման ծրագրի իրականացման համար անհրաժեշտ հողի սեփականության իրավունքի առկայություն 
	ՀՀ ԿԱ պետական գույքի կառավարման վարչություն

Երևանի քաղաքապետարան

(համաձայնությամբ)


	2018թ. մայիսի 3-րդ տասնօրյակ 
	Ֆինանսավորում չի պահանջվում

	4.
	«Ինժեներական քաղաքի» ստեղծման ծրագրի իրականացման վերաբերյալ եռակողմ պայմանագրի բանակցում


	«Ինժեներական քաղաքի» ստեղծման ծրագրի իրականացման վերաբերյալ եռակողմ պայմանագրի կնքում
	ՀՀ ֆինանսների նախարարության «Արտասահմանյան ֆինանսական ծրագրերի կառավարման կենտրոն» պետական հիմնարկ

(համաձայնությամբ)

Ձեռնարկությունների ինկուբատոր հիմնադրամ

(համաձայնությամբ)

«Նեյշնլ Ինսթրումենթս» ընկերություն

(համաձայնությամբ)


	2018թ. հունիսի 3-րդ տասնօրյակ
	Համաշխարհա-յին բանկի «Առևտրի խթանման և որակի ենթակառուց-վածքի ծրագիր» վարկային համաձայնագիր

ՀՀ օրենքով չարգելված այլ միջոցներ

	5.
	«Ինժեներական քաղաքի» ստեղծման ծրագրի շրջանակում հողի բարեկարգման աշխատանքների ճարտարապետական նախագծում
	«Ինժեներական քաղաքի» ստեղծման ծրագրի շրջանակում հողի բարեկարգման աշխատանքների ճարտարապետական նախագծի առկայության ապահովում


	Մրցութային կարգով ընտրված կազմակերպություն

(համաձայնությամբ)


	2018թ.

հոկտեմբերի

 3-րդ տասնօրյակ 


	Համաշխարհա-յին բանկի «Առևտրի խթանման և որակի ենթակառուց-վածքի ծրագիր» վարկային համաձայնագիր 

ՀՀ օրենքով չարգելված այլ միջոցներ



	6.
	«Ինժեներական քաղաքի» ստեղծման ծրագրի շրջանակում Ինժեներական բիզնես աքսելերատորի շենքի  ճարտարապետական նախագծում


	«Ինժեներական քաղաքի» ստեղծման ծրագրի շրջանակում Ինժեներական բիզնես աքսելերատորի շենքի  ճարտարապետական նախագծի առկայության ապահովում


	Մրցութային կարգով ընտրված կազմակերպություն

(համաձայնությամբ)


	2018թ.

նոյեմբերի

 3-րդ տասնօրյակ 


	Համաշխարհա-յին բանկի «Առևտրի խթանման և որակի ենթակառուց-վածքի ծրագիր» վարկային համաձայնագիր 

ՀՀ օրենքով չարգելված այլ միջոցներ



	7.
	«Ինժեներական քաղաքի» ստեղծման ծրագրի շրջանակում հողի բարեկարգման աշխատանքների իրականացման համար շինարարական կազմակերպության ընտրություն և աշխատանքների մեկնարկ
	«Ինժեներական քաղաքի» ստեղծման ծրագրի շրջանակում հողի բարեկարգման աշխատանքների իրականացման համար շինարարական կազմակերպության առկայություն և աշխատանքների մեկնարկի ապահովում  


	Առևտրի խթանման և որակի  ենթակառուցվածքի ծրագրի իրականացման ղեկավար հանձնաժողով

(համաձայնությամբ)
Մրցութային կարգով ընտրված կազմակերպություն

(համաձայնությամբ)


	2019թ.

մարտի 3-րդ տասնօրյակ
	Համաշխարհա-յին բանկի «Առևտրի խթանման և որակի ենթակառուց-վածքի ծրագիր» վարկային համաձայնագիր

ՀՀ օրենքով չարգելված այլ միջոցներ



	8․
	«Ինժեներական քաղաքի» ստեղծման ծրագրի շրջանակում հողի բարեկարգման աշխատանքների իրականացում
	«Ինժեներական քաղաքի» ստեղծման ծրագրի շրջանակում հողի բարեկարգման աշխատանքների իրականացման ապահովում
	Մրցութային կարգով ընտրված կազմակերպություն
	2019թ.

նոյեմբերի 3-րդ տասնօրյակ
	Համաշխարհա-յին բանկի «Առևտրի խթանման և որակի ենթակառուց-վածքի ծրագիր» վարկային համաձայնագիր

ՀՀ օրենքով չարգելված այլ միջոցներ



	9.
	«Ինժեներական քաղաք» հիմնադրամի ստեղծում


	«Ինժեներական քաղաք» հիմնադրամի ստեղծման համար անհրաժեշտ իրավական հիմքերի առկայության ապահովում
	ՀՀ տնտեսական զարգացման և ներդրումների նախարարություն

ՀՀ տրանսպորտի, կապի և տեղեկատվական տեխնոլոգիաների նախարարություն

«Ռազմավարական նախաձեռնությունների կենտրոն» հիմնադրամ 

(համաձայնությամբ)

Ձեռնարկությունների ինկուբատոր հիմնադրամ

(համաձայնությամբ)

«Նեյշնլ Ինսթրումենթս» ընկերություն

(համաձայնությամբ)


	2019թ. 

նոյեմբերի 3-րդ տասնօրյակ


	Համաշխարհա-յին բանկի «Առևտրի խթանման և որակի ենթակառուց-վածքի ծրագիր» վարկային համաձայնագիր

ՀՀ օրենքով չարգելված այլ միջոցներ 



	10.
	«Ինժեներական քաղաքի» ստեղծման ծրագրի շրջանակում Ինժեներական բիզնես աքսելերատորի շենքի  շինարարության իրականացման համար շինարարական կազմակերպության ընտրություն և աշխատանքների մեկնարկ
	«Ինժեներական քաղաքի» ստեղծման ծրագրի շրջանակում Ինժեներական բիզնես աքսելերատորի շենքի  շինարարության իրականացման համար շինարարական կազմակերպության առկայություն և աշխատանքների մեկնարկի ապահովում  


	Առևտրի խթանման և որակի  ենթակառուցվածքի ծրագրի իրականացման ղեկավար հանձնաժողով

(համաձայնությամբ)
Մրցութային կարգով ընտրված կազմակերպություն

(համաձայնությամբ)


	2019թ.

նոյեմբերի 3-րդ տասնօրյակ
	Համաշխարհա-յին բանկի «Առևտրի խթանման և որակի ենթակառուց-վածքի ծրագիր» վարկային համաձայնագիր

ՀՀ օրենքով չարգելված այլ միջոցներ



	11․ 
	«Ինժեներական քաղաքի» ստեղծման ծրագրի շրջանակում Ինժեներական բիզնես աքսելերատորի շենքի  շինարարության իրականացում
	«Ինժեներական քաղաքի» ստեղծման ծրագրի շրջանակում Ինժեներական բիզնես աքսելերատորի շենքի  շինարարական աշխատանքների իրականացման ապահովում
	Մրցութային կարգով ընտրված կազմակերպություն
	2020թ.

դեկտեմբերի   3-րդ տասնօրյակ
	Համաշխարհա-յին բանկի «Առևտրի խթանման և որակի ենթակառուց-վածքի ծրագիր» վարկային համաձայնագիր

ՀՀ օրենքով չարգելված այլ միջոցներ




ՀԻՄՆԱՎՈՐՈՒՄ

«ԻՆԺԵՆԵՐԱԿԱՆ ՔԱՂԱՔԻ» ՍՏԵՂԾՄԱՆ ՀԱՅԵՑԱԿԱՐԳԻՆ ԵՎ ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ ԺԱՄԱՆԱԿԱՑՈՒՅՑԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը 
«Ինժեներական քաղաքի» ստեղծման հայեցակարգին և հայեցակարգից բխող միջոցառումների իրականացման ժամանակացույցին հավանություն տալու մասին»         ՀՀ կառավարության արձանագրային որոշման նախագիծը մշակվել է ՀՀ տնտեսական զարգացման և ներդրումների նախարարության կողմից` ՀՀ կառավարության 2017թ. հունվարի 12-ի N122-Ն որոշման N1 հավելվածով հաստատված ՀՀ կառավարության 2017թ. գործունեության միջոցառումների ծրագրի 23-րդ կետի կատարումն ապահովելու անհրաժեշտությունից ելնելով:

2. Ընթացիկ իրավիճակը և խնդիրները
Ինժեներական և բարձր տեխնոլոգիաների ոլորտում Հայաստանում առկա է զգալի չիրացված ներուժ, որի արդյունավետ իրացումն ապահովելու նպատակով կարևորագույն մարտահրավեր է հանդիսանում արդիական տեխնոլոգիական ենթակառուցվածքների ստեղծումն ու զարգացումը: 

Միևնույն ժամանակ, հիմնական խնդիրներ են հանդիսանում ԻԲՏ ոլորտում հետազոտությունների և մշակումների (R&D) իրականացման համար նպաստավոր միջավայրի ստեղծումը, ոլորտի նորարարական գաղափարների աքսելերացիայի և առևտրայնացման համար արդյունավետ մեխանիզմների ձևավորումը, սկսնակ ընկերությունների ձևավորմանն աջակցությունը, շուկայի պահանջարկին համապատասխան որակյալ մասնագետների առկայության ապահովումը: 

ՀՀ-ում ինժեներական և բարձր տեխնոլոգիաների ոլորտի հետագա զարգացումն ապահովելու նպատակով նախաձեռնվել է «Ինժեներական քաղաքի» ստեղծման ծրագիրը, որը նախատեսվում է իրականացնել պետություն-մասնավոր համագործակցության մոդելով: 

Ծրագրի իրականացման համար նախատեսվում է մոտ 21.2 մլն ԱՄՆ դոլարի չափով ներդրում, ընդ որում` ընդհանուր ծախսերի 50%-ը նախատեսվում է համաֆինանսավորել ՀՀ կառավարության կողմից` Համաշխարհային բանկի «Առևտրի խթանման և որակի ենթակառուցվածքներ» վարկային ծրագրի միջոցով, մնացած 50%-ը` «Նեյշնլ Ինսթրումենթս»-ի կողմից: Նախքան ծրագրի ինքնածախսածածկ դառնալը նախատեսվում է, որ ծրագրի հետ կապված ծախսերը ֆինանսավորվելու են «Առևտրի խթանման և որակի ենթակառուցվածքներ» վարկային ծրագրի միջոցով՝ 10.5 մլն ԱՄՆ դոլարի շրջանակներում: 

Նշենք նաև, որ «Առևտրի խթանման և որակի ենթակառուցվածքներ» ծրագրի շրջանակում վարկային միջոցների մարման մեխանիզմները սահմանված են Համաշխարհային բանկի «Առևտրի խթանման և որակի ենթակառուցվածքներ» վարկային համաձայնագրով:

3. Առկա խնդիրների առաջարկվող լուծումները
Առաջարկվում է ընդունել «Ինժեներական քաղաքի» ստեղծման հայեցակարգը և հայեցակարգից բխող միջոցառումների իրականացման ժամանակացույցը, որով կսահմանվեն «Ինժեներական քաղաքի» ստեղծման ծրագրի հիմնական բաղադրիչները, նպատակներն ու խնդիրները, առավելությունները, ծրագրի իրագործման ուղղությամբ իրականացվելիք գործողությունները, պատասխանատուները, ֆինանսավորման աղբյուրները և ակնկալվող արդյունքները:
4. Կարգավորման նպատակը և բնույթը
«Ինժեներական քաղաքի» ստեղծման հայեցակարգին և հայեցակարգից բխող միջոցառումների իրականացման ժամանակացույցին հավանություն տալու մասին»         ՀՀ կառավարության արձանագրային որոշման նախագծի ընդունմամբ անհրաժեշտ  հայեցակարգային մոտեցումների ամրագրում` «Ինժեներական քաղաքի» ստեղծման ծրագրի արդյունավետ իրականացումն ապահովելու նպատակով:
5. Նախագծի մշակման գործընթացում ներգրավված ինստիտուտները և անձինք
ՀՀ տնտեսական զարգացման և ներդրումների նախարարություն, «Ռազմավարական նախաձեռնությունների կենտրոն» հիմնադրամ,  Ձեռնարկությունների ինկուբատոր հիմնադրամ

6. Իրավական ակտի կիրարկման դեպքում ակնկալվող արդյունքը
«Ինժեներական քաղաքի» ստեղծման ծրագրի արդյունավետ իրականացման համար անհրաժեշտ իրավական հիմքերի առկայություն:   
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

  ՏՆՏԵՍԱԿԱՆ ԶԱՐԳԱՑՄԱՆ ԵՎ

   ՆԵՐԴՐՈՒՄՆԵՐԻ ՆԱԽԱՐԱՐ                                          ՍՈՒՐԵՆ ԿԱՐԱՅԱՆ

ՏԵՂԵԿԱՆՔ

«ԻՆԺԵՆԵՐԱԿԱՆ ՔԱՂԱՔԻ» ՍՏԵՂԾՄԱՆ ՀԱՅԵՑԱԿԱՐԳԻՆ ԵՎ ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ ԺԱՄԱՆԱԿԱՑՈՒՅՑԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Չի առաջացնում:



	2
	Միջազգային պայմանագրերով ստանձնած պարտավորությունների հետ համապատասխանությունը

	
	Համապատասխանում է:



	3
	Այլ տեղեկություններ (եթե այդպիսիք առկա են)

	
	Չկան:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

  ՏՆՏԵՍԱԿԱՆ ԶԱՐԳԱՑՄԱՆ ԵՎ

   ՆԵՐԴՐՈՒՄՆԵՐԻ ՆԱԽԱՐԱՐ                                          ՍՈՒՐԵՆ ԿԱՐԱՅԱՆ

ՏԵՂԵԿԱՆՔ

«ԻՆԺԵՆԵՐԱԿԱՆ ՔԱՂԱՔԻ» ՍՏԵՂԾՄԱՆ ՀԱՅԵՑԱԿԱՐԳԻՆ ԵՎ ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ ԺԱՄԱՆԱԿԱՑՈՒՅՑԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Ինժեներական քաղաքի» ստեղծման հայեցակարգին և հայեցակարգից բխող միջոցառումների իրականացման ժամանակացույցին հավանություն տալու մասին»         ՀՀ կառավարության արձանագրային որոշման նախագծի ընդունումը պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի առաջացնում:  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

  ՏՆՏԵՍԱԿԱՆ ԶԱՐԳԱՑՄԱՆ ԵՎ

   ՆԵՐԴՐՈՒՄՆԵՐԻ ՆԱԽԱՐԱՐ                                                       ՍՈՒՐԵՆ ԿԱՐԱՅԱՆ
ԱՄՓՈՓԱԹԵՐԹ

«Ինժեներական քաղաքի» ստեղծման հայեցակարգին և հայեցակարգից բխող միջոցառումների իրականացման ժամանակացույցին հավանություն տալու մասին» Հայաստանի Հանրապետության կառավարության արձանագրային որոշման նախագծի վերաբերյալ շահագրգիռ մարմինների առարկությունների և առաջարկությունների
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	«Ռազմավարական նախաձեռնություն-ների կենտրոն» հիմնադրամի գործադիր տնօրեն

16.02.2018թ.

(ՌՆԿ-02/91)

	Նախագծի վերաբերյալ դիտողություններ և առաջարկություններ չկան:


	
	

	2
	Երևանի քաղաքապետի առաջին տեղակալ

19.02.2018թ.

(02/7-10357հ)
	Նախագծի 10-րդ կետում նշված` Բագրևանդ փողոցի 3.0հա մակերեսով հողամասը սեփականության իրավունքով պատկանում է «Երևանի ոսկերչական գործարան» ԲԲԸ-ին: Երևան քաղաքի ընդհանուր իրավասության դատարանի վարույթում է գտնվում Երևան համայնքի հայցն ընդդեմ «Երևանի ոսկերչական գործարան» ԲԲԸ-ի` հողամասի նկատմամբ սեփականության իրավունքը դադարեցնելու, որպես հետևանք` սեփականության իրավունքի գրանցումը վերացնելու և հողամասը Երևան համայնքին վերադարձնելուն պարտավորեցնելու պահանջների մասին (գործ թիվ ԵԱՆԴ/0157/02/18):

Նշված դատարանի որոշմամբ գործի քննությունը նշանակվել է 28.02.2018թ.:

Ելնելով վերոգրյալից` նախագծի N2 հավելվածի 1-ին կետում նշված միջոցառումը կարող է իրագործվել վերը նշված հայցը բավարարելու և վճիռն օրինական ուժի մեջ մտնելուց հետո:


	Ընդունվել է ի գիտություն:
	

	3
	ՀՀ տրանսպորտի, կապի և տեղեկատվական տեխնոլոգիաների նախարարի տեղակալ

20.02.2018թ.

(03/18.1/3362-18)


	Նախագծի վերաբերյալ առարկություններ և առաջարկություններ չկան:


	
	

	4
	ՀՀ ԿԱ պետական գույքի կառավարման վարչության պետ

20.02.2018թ.

 (01/13.22/1195-18)
	Նախագծի վերաբերյալ առարկություններ և առաջարկություններ չկան:

Միաժամանակ տեղեկացնում եմ, որ Երևան համայնքը հայցադիմում է ներկայացրել Երևան քաղաքի ընդհանուր իրավասության դատարան ընդդեմ «Երևանի ոսկերչական գործարան» ԲԲ ընկերության՝ Երևանի Բագրևանդի հ.74 հասցեում գտնվող 3 հա մակերեսով հողամասի նկատմամբ սեփականության իրավունքը դադարեցնելու, որպես հետևանք սեփականության իրավունքի գրանցումը վերացնելու և հողամասը Երևան համայքին վերադարձնելուն պարտավորեցնելու պահանջի մասին: Հայցադիմումն ընդունվել է վարույթ և 2018թ. փետրվարի 28-ին նշանակվել է նախնական դատական նիստ:


	Ընդունվել է ի գիտություն:
	

	5
	«Նեյշնլ Ինսթրումենթս ԷՅԷՄ» ՍՊԸ-ի տնօրեն

20.02.2018թ.  
	Որոշման նախագծի N1 հավելվածի 10-րդ կետում «Նեյշնլ Ինսթրումենթս» ընկերության փոխարեն նշել «մասնավոր ընկերություններ» բառերը, քանի որ Ինժեներական կենտրոնը, Ինժեներական գրադարանը, Տիեզերքի ու Գիտության և տեխնոլոգիաների թանգարանները կառուցվել են տարբեր մասնավոր ընկերությունների կողմից ներդրված միջոցներով:

	Ընդունված է: 


	Նախագծի N1 հավելվածի 10-րդ կետը խմբագրվել է:

	6
	Ձեռնարկությունների ինկուբատոր հիմնադրամի

տնօրեն

20.02.2018թ.

(ՁԻԻ/ֆ-49)
	Հավելված 1-ի 10-րդ կետում՝ հաշվի առնելով, որ Ինժեներական կենտրոնը, Ինժեներական գրադարանը, Տիեզերքի ու Գիտության և տեխնոլոգիաների թանգարանները կառուցվել են տարբեր մասնավոր ընկերությունների կողմից ներդրված միջոցներով, ուստի առաջարկում ենք սույն կետում «Նեյշնլ ինսթրումենթս» ընկերության» բառերը փոխարինել «մասնավոր ընկերությունների» բառերով:


	Ընդունված է: 


	Նախագծի N1 հավելվածի 10-րդ կետը խմբագրվել է:

	
	
	Նույն հավելվածի 11-րդ կետում՝ հաշվի առնելով, որ հիմնադրամը և հավաստագրման հանձնաժողովը ստեղծվելու են տարբեր ժամանակահատվածներում, առաջարկում ենք սույն կետի վերջին նախադասությունում «Միաժամանակ, նախատեսվում է ձևավորել հավաստագրման հանձնաժողով» արտահայտությունը վերաձևակերպել հետևյալ խմբագրությամբ՝ «Նախատեսվում է նաև ձևավորել հավաստագրման հանձնաժողով»։


	Ընդունված է: 


	Նախագծի N1 հավելվածի   11-րդ կետը խմբագրվել է:

	
	
	Հավելված 2-ի 4-րդ կետում՝ հաշվի առնելով, որ «Ինժեներական քաղաք» հիմնադրամի գործունեության անհրաժեշտությունը ծագելու է միայն Ինժեներական բիզնես աքսելերատորի շենքի կառուցումից հետո, ուստի առաջարկում ենք այս կետի կատարման ժամկետում «2018թ.»-ը փոխարինել «2019թ.»-ով:


	Ընդունված է: 


	Նախագծի N2 հավելվածով հաստատվող ժամանակացույցը խմբագրվել է: 


	
	
	5-րդ կետում՝ հաշվի առնելով Հավաստագրման հանձնաժողովի ձևավորման հրատապությունը, առաջարկում ենք սույն կետի կատարման ժամկետում «հոկտեմբեր» բառը փոխարինել «հուլիս»-ով:


	Ընդունված է: 


	Նախագծի N2 հավելվածով հաստատվող ժամանակացույցը խմբագրվել է: 


	
	
	Հաշվի առնելով Ինժեներական քաղաքի ենթակառուցվածքների նախագծման և շինարարական աշխատանքների մեկնարկի հրատապությունը, առաջարկում ենք փոփոխել 6-ից 8-րդ կետերի կատարման ժամկետները, համապատասխանաբար՝

· 6-րդ կետում՝ «2019թ. ապրիլի» բառերը փոխարինել «2018թ. սեպտեմբերի» բառերով,

· 7-րդ կետում՝ «2019թ. սեպտեմբերի» բառերը փոխարինել «2019թ. մարտի» բառերով,

· 8-րդ կետում՝ «2019թ. հոկտեմբերի» բառերը փոխարինել «2019թ. ապրիլի» բառերով։

	Ընդունված է: 


	Նախագծի N2 հավելվածով հաստատվող ժամանակացույցը խմբագրվել է: 


	7
	ՀՀ ֆինանսների նախարարի տեղակալ

21.02.2018թ.

(04/6-2/3106-18)


	Նախագծի N 1 հավելվածում ներկայացված «Ինժեներական քաղաքի» ստեղծման հայեցակարգի 11-րդ կետով, ինչպես նաև ներկայացված նախագծի N 2 հավելվածով հաստատվող «Ինժեներական քաղաքի» ստեղծման հայեցակարգից բխող միջոցառումների իրականացման» ժամանակացույցի 4-րդ կետով նախատեսվում է ծրագրի շրջանակում հիմնել «Ինժեներական քաղաք» հիմնադրամ: Այդ կապակցությամբ հայտնում ենք, որ ծրագրի շրջանակում «Ինժեներական քաղաք» հիմնադրամի հիմնումը ենթադրում է ֆինանսական միջոցների անհրաժեշտություն, ուստի անհրաժեշտ է հստակեցնել վերջինիս գործունեության համար անհրաժեշտ ֆինանսավորման աղբյուրները: Բացի այդ, առաջարկում ենք հստակեցնել Ժամանակացույցի 4-րդ կետի «ֆինանսավորման աղբյուրը» սյունակում նշված «Ֆինանսավորում չի պահանջվում» արտահայտությունը:
	Ընդունված է: 

 
	Նախագծի N2 հավելվածով հաստատվող ժամանակացույցը խմբագրվել է: 


	
	
	Միաժամանակ հստակեցման կարիք ունի նաև Հայեցակարգի 20-րդ կետում ամրագրված վերջին նախադասության «Նախատեսվում է, որ ծրագիրն ինքնածախսածածկ կդառնա գործունեության 4-րդ տարում» արտահայտությունը, քանի որ պարզ չէ, թե մինչ ծրագիրն ինքնածախսածածկ դառնալը, վերջինիս գործունեության 1-ից 4-րդ տարիների համար անհրաժեշտ ֆինանսավորումն ինչ աղբյուրների հաշվին է իրականացվելու:  


	Ընդունված է: 


	Նախագծի N1 հավելվածի 20-րդ կետում նշվել են ֆինանսավորման աղբյուրները: 
Նաև նախագծի հիմնավորման մեջ ներառվել է տեղեկատվություն նախքան ծրագիրն ինքնածախսածածկ դառնալը ծրագրի ֆինանսավորման աղբյուրների վերաբերյալ:


	
	
	Բացի այդ, տեղեկացնում ենք, որ թեև Համաշխարհային բանկի «Առևտրի խթանման և որակի ենթակառուցվածքի» վարկային  ծրագրի շրջանակում նախատեսված է Պետություն մասնավոր գործընկերության (ՊՄԳ) տարբեր ծրագրերի իրականացումը, ինչպես նաև  «Ինժեներական քաղաքի» ստեղծման ծրագիրը վերոնշյալ ՊՄԳ ծրագրերի մեջ ներառելու հարցը բազմիցս քննարկվել է ՀՀ կառավարությունում, այդուհանդերձ ծրագրի համար հայեցակարգով սահմանված 10,5 մլն ԱՄՆ դոլարի ֆինանսավորումը վերոնշյալ վարկային ծրագրի միջոցներից որևէ կերպ ամրագրված չէ ծրագրի պաշտոնական փաստաթղթերում:

	Ընդունվել է ի գիտություն:
	

	
	
	Առաջարկում ենք հստակեցնել նաև նախատեսվող վարկային միջոցների մարման մեխանիզմները և նախագծի իրականացման պատասխանատու մարմինները:
	Ընդունված է: 


	Նախագծի հիմնավորման մեջ ներառվել է տեղեկատվություն վարկային միջոցների մարման մեխանիզմների և նախագծի իրականացման պատասխանատուների վերաբերյալ:



	8
	ՀՀ կրթության և գիտության նախարարի տեղակալ

21.02.2018թ.

(31/06.2/1937-18)
	Նախարարությունը «Ինժեներական քաղաքի» ստեղծման հայեցակարգին հավանություն տալու մասին» ՀՀ կառավարության արձանագրային որոշման նախագծի լրամշակված տարբերակի վերաբերյալ առաջարկություններ և դիտողություններ չունի:

Միաժամանակ տեղեկացնում եմ, որ հիշյալ նախագիծն ուղարկվել է Հայաստանի ազգային պոլիտեխնիկական համալսարան:


	Ընդունվել է ի գիտություն:
	

	9.
	ՀՀ կրթության և գիտության նախարարի տեղակալ

27.02.2018թ.

(31/06.2/2134-18)

	Հայաստանի ազգային պոլիտեխնիկական համալսարանն իր դրական կարծիքն է հայտնում հայեցակարգային բոլոր կետերի վերաբերյալ` խիստ կարևորելով դրանցում ներառված բարձրորակ մասնագետների պատրաստման/վերապատրաստման բաղադրիչի առկայությունը և դրա իրականացմանը ՀԱՊՀ անմիջական մասնակցությունը:
   Միաժամանակ, վերջինիս տեսանկյունից ելնելով, ՀԱՊՀ-ն առաջարկում է.
      1. «Ինժեներական քաղաքում» բազային ամբիոնի հիմնմանն ուղղված Բաժին III և Բաժին VI-ի, համապատասխանաբար 3) և 5) կետերում կիրառված «Համակարգերի ճարտարագիտություն» բազային ամբիոն Հայաստանի ազգային պոլիտեխնիկական համալսարանի ներքո» անհաջող ձևակերպումը վերախմբագրել, դարձնելով «Համակարգերի ճարտարագիտություն» բազային ամբիոն Հայաստանի ազգային պոլիտեխնիկական համալսարանի կազմում» կամ ուղղակի «Հայաստանի ազգային պոլիտեխնիկական համալսարանի «Համակարգերի ճարտարագիտություն» բազային ամբիոն»:

	Ընդունված է: 


	Նախագծի N1 հավելվածի     8-րդ և 17-րդ կետերը խմբագրվել են:

	
	
	    2. Նախատեսվող ամբիոնի «Համակարգերի ճարտարագիտություն» անվանումն առայժմ պայմանականորեն է ընդունելի: Հետագայում թերևս ճշգրտման անհրաժեշտություն կառաջանա:

	Ընդունվել է ի գիտություն:
	

	10.
	ՀՀ արդարադատության նախարարի առաջին տեղակալ

27.02.2018թ.

(02/14/3435-18)

	«Ինժեներական քաղաքի» ստեղծման հայեցակարգին և հայեցակարգից բխող միջոցառումների իրականացման ժամանակացույցին հավանություն տալու մասին» Հայաստանի Հանրապետության կառավարության արձանագրային որոշման նախագծի 11-րդ կետով նախատեսվում է ՀՀ կառավարության որոշմամբ ձևավորել հավաստագրման հանձնաժողով, որը կքննարկի ինժեներական քաղաքում հողակտորների հատկացման, ռեզիդենտի կարգավիճակ ստանալու նպատակով ներկայացված հայտերը և համապատասխան իրավական ակտերով սահմանված ժամկետում և կարգով կկայացնի որոշումներ՝ հայտերը բավարարելու կամ մերժելու վերաբերյալ: Այս առումով անհրաժեշտ է նկատի ունենալ ՀՀ Սահմանադրության 6-րդ հոդվածի 2-րդ մասի դրույթները, մասնավորապես՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:

    Ելնելով վերոգրյալից անհրաժեշտ է հստակեցնել ՀՀ կառավարության որոշման ընդունման իրավական հիմքը: 

	Ընդունված է: 


	Նախագծի N2 հավելվածի   2-րդ կետը խմբագրվել է:


            ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ

                           ՆԱԽԱՐԱՐ                                                         

